UDHEZIM
Nt. 3, daté 20.6.2019

PER MIRATIMIN E PROCEDURES SE LEHTESUAR TE AUTORIZIMIT PER
LIDHJEN NE SISTEMIN E SHPERNDARJES TE PROJEKTEVE TE VOGLA TE
RINOVUESHME PER VETEPRODHUESIT E ENERG]JISE ELEKTRIKE NGA
DIELLI

Né mbéshtetje té pikés 4 té nenit 102 té Kushtetutés sé Republikés sé Shqipérisé, dhe té pikés 4,
t€ nenit 15 t€ ligjit nr. 7/2017 “Pér nxitjen e pérdorimit t€ energjisé nga burimet e rinovueshme té
energjisé”,

UDHEZOYJ:

1. Njé shoqéri e vogél ose e mesme, apo njé klient familjar mund té instalojé njé kapacitet total
deri né 500 kWp pér vetéprodhimin e energjisé elektrike nga dielli né pérputhje me nenin 15, té ligjit
ar. 7/2017.

2. Njésia vetéprodhuese pér teknologjiné foto voltaike (PV), e cila e shndérron energjiné diellore
né energji elektrike, duhet té vendoset né objektin e konsumatorit né pérputhje me nenin 7 “Punime
qé kryhen me deklaraté paraprake punimesh”, té vendimit té Késhillit t¢ Ministrave nr. 408, daté
13.5.2015 “Pér miratimin e rregullores sé zhvillimit té territorit”, e ndryshuar.

3. Injektimi né rrjet do té lejohet pér kategoriné e konsumatoréve té pércaktuar sipas pikés 1 té
kétij udhézimi, té cilét mund té prodhojné njé pjesé ose té gjithé energjiné elektrike qé konsumojné
nga impianti PV diellore. Bilanci dhe faturimi neto, t€ béhen nga OSHEE-ja né baza mujore pér
secilén piké matjeje té autorizuar té klientit. Teprica e energjisé, mé e madhe se konsumi mujor, do t’i
shitet Furnizuesit té¢ Shérbimit Universal pas miratimit t€ Metodologjisé s¢ pércaktimit t€ ¢mimit té
blerjes sé energjisé elektrike té prodhuar pér vetékonsum nga kjo kategori konsumatorésh.

4. Fugqia e instaluar pér prodhimin e sasisé vjetore té energjisé elektrike pér vetékonsum, do té
pércaktohet mbi bazén e konsumit té tij pérgjaté njé viti sipas historikut té dy viteve té fundit, ose né
rast t€ mungesé€s s¢ njé historiku, kjo llogaritje né raportin e auditimit té€ energjisé pér kété géllim do
té béhet nga njé auditues energjetik i certifikuar.

5. Aplikuesi ka té drejté té aplikojé pér rritje t€ fuqisé s€ instaluar né rastin e rritjes sé konsumit
vijetor.

6. Fuqia e instaluar e impiantit PV, pér prodhimin e energjisé elektrike nga dielli, pér ¢do piké
lidhjeje ose/apo konsumator, do t€ llogaritet mbi bazén e oréve t€ punés né pik té prodhimit té
energjisé elektrike nga ky impiant, por né asnjé rast nuk duhet té kalojé fuqiné e kérkuar. Deri né
miratimin e njé harte té rrezatimit né varési té€ pozicionit gjeografik, kjo fuqgi do té llogaritet pér
rrezatimin e mesatarizuar 1,400 kWh/kWp, pavarésisht faktit se né cilin rajon té Shqipérisé vendoset
impianti.

Pér géllim té kétij udhézimi, fuqia e kérkuar éshté bazé pér pércaktimin e fuqisé sé kontraktuar
me OSHEE sh.a. Kjo madhési pércaktohet nga klienti (1 cili pérfagésohet nga projektuesi 1 licencuar
pér hartimin e projekt-preventivat né pérputhje me ligjet e rregulloret né fuqi) dhe OSHEE sh.a.
gjaté procesit té€ lidhje sé kontratés sé furnizimit me energji dhe vlera e pércaktuar shénohet né
kontraté. Me ndryshimin e kushteve té aktivitetit, njé pérdorues qé ka lidhur kontraté furnizimi pér
energji elektrike me OSHEE-né pér njé vleré (fuqi e kérkuar) mund té kérkojé njé shtesé fugie pér
njé fuqi t€ kérkuar mé té madhe.



7. Aplikimi pér lidhjen e impiantit PV dhe matésit me dy drejtime né rrjetin e shpérndarjes, do té
fillojé té béhet menjéheré sipas procedurave t€ ngjashme pér lidhjet e reja prané zyrave té kujdesit té
klientit t¢ OSHEE-sé. Brenda 6 muajve nga dalja e kétij udhézimi duhet té ngrihet portali online i
aplikimeve té impianteve PV pér vetéprodhim sipas skemés sé matjes neto. Dokumentacioni pér
aplikimin prané OSHEE-sé, duhet té shogérohet me:

a) plotésimin e formularit té aplikimit “Pér skemén e matjes neto” dhe lidhjen me matésin me dy
drejtime sipas modelit té miratuar, i cili gjendet on/ine né adresén www.oshee.al;

b) deklaratén e konsumit mesatar té tij pérgjaté njé viti sipas historikut té dy viteve t€ fundit, ose
né rast t€ mungesés t€ njé historiku, raportin e auditit energjetik té léshuar nga auditiuesi i certifikuar
sipas parashikimeve té pikés 4 té kétij udhézimi, sé bashku me certifikatén pérkatése, dhe
propozimin pér fuqiné e instaluar sipas parashikimeve té pikés 6 té kétij udhézimi;

¢) projektin e miratuar nga persona fiziké dhe juridiké té licencuar pér lidhjen e impiantit PV me
rrjetin e shpérndarjes, né pérputhje me Kodin e Shpérndarjes té energjisé elektrike té miratuar nga
ERE;

d) propozimin mbi modelin e matésit dhe karakteristikat teknike té tij. Subjekti éshté i detyruar,
sipas nenit 15 “Skemat e matjes neto té energjisé”, té ligjit nr. 7/2017 “Pér nxitjen e pérdorimit t&
energjisé nga burimet e rinovueshme t€ energjis€”, té instalojé me shpenzimet e veta njé matés
inteligient me dy drejtime, sipas kérkesave té pércaktuara nga OSHEE-ja né pérputhje me Kodin e
Matjes. Matési, duhet té maté energjiné elektrike qé subjekti merr nga rrjeti i OSHEE-sé dhe
energjiné elektrike qé subjekti (impianti PV) fut né rrjetin e OSHEE. Pér té njohur konsumin e
pérgjithshém té energjisé elektrike té klientit vetéprodhues, vendoset njé matés inteligijent me njé
drejtim té prodhimit pas inventarit kryesor, sipas kérkesave té pércaktuara nga OSHEE-ja né
pérputhje me Kodin e Matjes.

8. OSHEE-ja duhet qé brenda 30 ditéve pune nga data e aplikimit, té kthejé pérgjigje pér
autorizimin pér lidhjen. Né rast se OSHEE-ja konstaton mangési njofton brenda 5 ditéve me shkrim
mbi mangésité e dokumentacionit té aplikimit, 1 cili duhet té plotésohet brenda 10 ditéve.

9. OSHEE-ja mund té refuzojé aplikimin né rastet kur standardet e planifikuara té sistemit té
shpérndarjes né Kodin e Shpérndarjes, nuk u sigurojné aplikuesve, frekuencén né kufirin normal té
operimit, luhatjet e lejuara té tensionit dhe parametrat tekniké té tjeré sipas legjislacionit né fuqi, né
pikén ku kérkohet té béhet injektimi. N¢é njé rast té tillé, OSHEE-ja duhet té njoftojé aplikuesin pér
luhatjet e tensionit dhe té frekuencés, né njé ményré transparente dhe té besueshme, té bazuar né
matje gjaté periudhés sé aplikimit.

10. Cdo subjekt ka té drejté riaplikimi pas plotésimit t€é mangésive dokumentare, pérmirésimit té
cilésisé sé rrjetit apo marrjes sé masave t€ optimizimit té rrjetit nga veté klienti me koston e tij.

11. OSHEE-ja, né pérputhje me zhvillimet teknologjike té kohés, té vendosé standarde dhe
kushte teknike té aplikueshme pér siguriné né pérputhje me gjendjen e rrjetit té shpérndarjes, por né
cdo rast, duke mos kufizuar népérmjet kétyre kushteve, té drejtén qé jep ligji nr. 7/2017 “Pér nxitjen
e pérdorimit t€ energjisé nga burimet e rinovueshme té energjisé” pér aksesin né rrjet dhe té drejtén
pér té€ depozituar né rrjetin e shpérndarjes tepricén e energjisé elektrike.

12. OSHEE-ja, pas autorizimit té lidhjes me impiantin PV, me proceduré té pérshpejtuar té kryejé
ndérrimin dhe/ose lidhjen me rrjetin té matésit me dy drejtime dhe né momentin e lidhjes, t€ béjé
ndryshimet pérkatése né sistemin e llogaritjes sé faturés mujore sipas pikés 4 dhe pikés 7/d té kétij
udhézimi. Né ¢do rast matési i propozuar do té jeté né pérputhje me kérkesat dhe kushtet e Kodit té
Matjes. Kéto kérkesa dhe kushte mund té rishikohen né pérputhje me kérkesat e pikés 11 té kétij
udhézimi, me géllim qé té merret né konsideraté ¢do ndryshim i teknologjisé apo kérkesave teknike
g€ lidhen me zhvillimin industrial, si dhe udhézimet ndérkombétare.



13. Vetéprodhuesi duhet gé té instalojé sistemin PV brenda 6 muajve nga data e miratimit té
aplikimit dhe t€ béjé njoftimin prané OSHEE-sé pér pérfundimin e kétij instalimi. Né rast té
tejkalimit té kétij afati aplikimi duhet té pérséritet.

14. Né momentin e vénies né puné té sistemit PV, vetéprodhuesi duhet té njoftojé me shkrim
OSHEE-né, duke 1 vené né dispozicion dokumentacionin e méposhtém:

a) kopje té€ miratimit t€ aplikimit dhe procesverbalin e kolaudimit dhe instalimit té sistemit té
matjes pér té dy matésit inteligjenté;

b) kopje origjinale té aktkolaudimit té sistemit, firmosur nga projektues té licencuar pér impiante
té prodhimit té energjisé elektrike té rinovueshme nga dielli (kat. 10c) dhe zbatues té licencuar pér
ndértimin e impianteve té prodhimit té energjisé (kat. NP-10A), sé bashku me konfirmimin e
vetéprodhuesit té sistemit PV;

¢) manualet dhe skedat teknike té produkteve té sistemit PV, si¢ jané: panelet, inverterat, kabllot
etj.;

d) té dhénat e aksesimit on/ine né platformén e monitorimit t€ sistemit.

15. OSHEE-ja mund té shképusé impiantin pér vetékonsum, né rast kur vérteton se klientét kané
projektuar njé impiant i cili né harkun e njé viti tejkalon konsumin e energjisé té klientit ose kur
vértetohet se impianti éshté instaluar dhe/ose funksionon ndryshe nga projekti i miratuar.

Né té gjitha rastet, OSHEE-ja njofton me shkrim vetéprodhuesin dhe ndérhyn pér ndérpretje
vetém pasi vetéprodhuesi nuk ka béré rregullimin e propozimeve t¢ OSHEE-sé.

16. Brenda 6 muajve nga hyrja né fuqi e kétij udhézimi, OSHEE-ja té propozojé né¢ ERE dhe né
MIE, ndryshimet né Kodin e Shpérndarjes dhe né Kodin e Matjes, té cilat mund té ndikohen nga
vendosja e PV pér vetékonsum.

17. Deri né miratimin e Metodologjisé sé pércaktimit t€ ¢mimit té blerjes sé€ energjisé elektrike té
prodhuar, teprica e energjisé, qé tejkalon konsumin mujor, do ti kalojé Furnizuesit t€ Shérbimit
Universal pa kundérshpérblim pér vetéprodhuesit.

Ky udhézim hyn né fuqi me botimin né Fletoren Zyrtare.

MINISTER I INFRASTRUKTURES DHE ENERGJISE
Belinda Balluku



